Abdia

1 1Vegimi i Abdias. Késhtu thoté Zoti, Zoti, pér Edomin: “Ne kemi
dégjuar njé mesazh nga Zoti dhe njé ambasador éshté dérguar midis
kombeve pér té théné: “Lévizni dhe té ngrihemi kundér tij pér té luftuar”.
2Ja, uné do té té béj té vogél midis kombeve; ti do té jesh shumé i
pérbuzur. 3 Krenaria e zemrés sate té ka mashtruar, o ti qé banon né té
carat e shkémbinjve, ku ke béré banesén ténde té larté, qé thua né zemrén
ténde: “Kush do té mé zbresé pér toké?” 4 Edhe sikur ti té ngrihesh lart

si njé shqiponjé dhe ta vije folené ténde midis yjeve, uné do té té zbres
nga atje lart”, thoté Zoti. >“Po té té vinin natén cuba ose kusaré, si do

té shkatérroheshe! A nuk do té vidhnin aq sa u mjafton? Po té té vinin
vjelésit e rrushit, a nuk do té linin disa vile pér té mbledhur? © Oh, sa do ta
zhbirojné Esaun, si do t’i rrémojné skutat e tij! 7 Téré aleatét e tu do té té
shtréngojné né kuD, ata qé ishin né page me ty do té té mashtrojné dhe do
té kené epérsi mbi ty; ata qé hané bukén ténde do té kurdisin gracka; por
ai nuk e kupton kété. 8 Até dité”, thoté Zoti, “uné do té zhduk nga Edomi
njerézit e ditur dhe nga mali i Esaut méncuriné. 2 Atéheré trimat e tu do
t’i z&ré tmerri, o Teman, derisa ¢do njeri té shfaroset nga mali i Esaut né
masakér. 10 Pér shkak té dhunés kundér véllait ténd Jakob, turpi do té té
mbulojé dhe do té shfarosesh pérjeté. 11 Sepse ti ishe i pranishém ditén
qé ti rrije ménjané, ditén qé té huajt e conin né robéri ushtriné e tij dhe
té huajt hynin nga portat e tij dhe hidhnin né short fatet e Jeruzalemit,
edhe ti ishe si njé prej tyre. 12Por ti nuk duhet té shikoje me gézim ditén
e véllait ténd, ditén e fatkeqésisé sé tij, as duhet té gézoheshe pér bijté

e Judés ditén e shkatérrimit té tyre dhe as té Disje me arrogancé ditén e
fatkeqésisé sé tyre. 13 Nuk duhet té hyje nga porta e popullit tim, ditén

e fatkeqésisé sé tij, as té sodisje edhe ti me kénaqési mjerimin e tij,
ditén e fatkeqésisé sé tij dhe as té shtrije duart mbi pasurité e tij ditén e
fatkeqésisé sé tij. 14 Nuk duhet té viheshe né udhékryqet pér té masakruar
ikanakét e tij dhe as t’i jepje né doré té armikut ata qé kishin mbijetuar
ditén e fatkeqésisé. 15 Sepse dita e Zotit éshté e afért pér téré kombet;
até gé u bére té tjeréve do té ta béjné ty, shpérblimi i veprimeve té tua
do té bjeré mbi kokén ténde. 16 Sepse ashtu si keni piré mbi malin tim té
shenjté, késhtu do té piné téré kombet vazhdimisht; po, do té piné, do té
rrékéllejné dhe do té jené si té mos kené gené kurré”. 17 “Por mbi malin e
Sionit do té jené ata qé mbijetuan dhe do té jeté njé vend i shenjté; dhe
shtépia e Jakobit do té shtjeré né doré pronat e veta. 18 Shtépia e Jakobit
do té jeté njé zjarr, shtépia e JozeDt njé Daké, por shtépia e Esaut do té
jeté si kallamishte: ata do ta djegin dhe do ta gllabérojné, dhe shtépisé sé
Esaut nuk do t’'i mbetet asnjé trashégimtar”, sepse ka folur Zoti. 1° Ata té
Negevit do té zotérojné malin e Esaut dhe fushén e vendit té Filistejve; do
té zotérojné edhe fushat e Efraimit dhe fushat e Samarisé dhe Beniamini
do té zotérojé Galaadin. 20 Mérgimtarét e késaj ushtrie té bijve té Izraelit

qé ndodhen midis Kananeasve, do té zotérojné vendin deri né Sarepta,
mérgimtarét e Jeruzalemit qé ndodhen né Sefarad do té zotérojné qytetet
e Negevit. 2! Atéheré disa clirimtaré do té ngjiten né malin e Sionit pér té
gjykuar malin e Esaut, dhe mbretéria do té jeté e Zotit.

